
Styrkumsóknir til borgarráðs 2017

Tengiliður Efni
Dags. 
bréfs Sótt um kr. Sótt um áður

Tillaga að 
styrk Málsnúmer

1 Iceland Writers Retreat
Association of Writers and Writing Program 
(AWP) 16.1.2017 300.000 Nei 300.000 R17010190

2

Inga Björk Bjarnadóttir, 
Ingigerður Bjarndís 
Ágústsdóttir og María 
Hjarðar Völvan, vitundarvakning um málefni píkunnar 500.000 Nei 300.000 R17020043

3 Skrautás ehf.
Grafarvogsblaðið, Grafarholtsblaðið og 
Árbæjarblaðið 3.2.2017 1.500.000 Já 1.350.000 R17020031

Ráðhús Reykjavíkur - borgarráð
Ráðhús Reykjavíkur
101 REYKJAVÍK
       

Styrkbeiðni Iceland Writers Retreat

Með bréfi þ. 17. janúar var óskað var eftir umsögn Menningar- og ferðamálasviðs um 
styrkbeiðni Iceland Writers Retreat til þátttöku í The Association of Writers and Writing 
Programs (AWP) í Washington.  

Menningar- og ferðamálaráð veitti Iceland Writers Retreat styrk að upphæð kr. 850.000 á 
árinu 2016 og kr. 700.000 á árinu 2015. Í báðum tilfellum var sótt um styrk vegna 
rithöfundabúða sem eru vettvangur bókaunnenda sem vilja kynnast bókmenntaarfinum og 
stuðla að auknum samskiptum innlendra og erlendra höfunda. Ábyrgðarmenn verkefnisins 
misstu því miður af umsóknarfresti til að sækja um styrk hjá ráðinu sl. haust.
 Reykjavík Bókmenntaborg UNESCO hefur stutt við starfsemi Iceland Writers Retreat frá 
upphafi og telur þetta starf mikilvægt fyrir Reykjavík sem Bókmenntaborg. Samstarfið hefur 
gengið afar vel og hafa íslenskir rithöfundar fengið góða kynningu á þessum vettvangi, sem 
og íslenskar menningarstofnanir. Samstarf Bókmenntaborgar og IWR er því mikilvægt fyrir 
kynningu á Reykjavík sem bókmenntatengdum áfangastað og fyrir íslenskar bókmenntir 
almennt. Óeigingjarnt starf upphafsmanna IWR hefur skilað sér í tvöföldun þátttakenda frá 
upphafi, eða frá 50 þátttakendum fyrsta árið til rúmlega 100 árið 2016. Þessar 
rithöfundasmiðjur laða erlenda gesti til landsins sem tilheyra einum af skilgreindum 
markhópum ferðaþjónustunnar og margir þeirra skrifa um dvölina og reynslu af 
menningarlífinu hér á jákvæðan hátt í erlenda miðla og á persónulegar síður. Sumir 
þátttakendur koma aftur með fjölskyldur sínar og einnig til að endurnýja tengslin við landið 
og þann skapandi anda sem það upplifði í rithöfundasmiðjunum. 
Það er því ótvíræður hagur fyrir borgina að fá þennan gestahóp til landsins og að haldið verði 
áfram að stækka hann. Þátttaka IWR í ráðstefnunni AWP er góð leið til að ná til markhópsins 
og tala til hans milliliðalaust.  Að mati Bókmenntaborgarinnar er þetta gott tækifæri fyrir 
IWR til að byggja upp viðskiptamannahóp sinn til framtíðar og festa starfsemina betur í sessi 
og mælir Menningar- og ferðamálsvið með að borgarráð styrki verkefnið.

Virðingarfyllst

Auður Halldórsdóttir
verkefnastjóri

skrifstofa Menningar- og ferðamálasviðs
     





Völvan 
Vitundarvakning um málefni píkunnar 

 

Umsækjendur: Inga Björk Bjarnadóttir, Ingigerður Bjarndís Ágústsdóttir og María Hjarðar. 

 

Við erum þrjár ungar konur á aldrinum 19 til 24 ára sem stöndum að baki verkefninu Völvan þar                  

sem okkur finnst vanta opinskáa umræðu um píkuna, til dæmis þar sem takmarkaða fræðslu er að                

finna í menntakerfinu. Verkefnið snýr að vitundarvakningu á öllu því sem viðkemur píkunni —              

líkamsvirðingu, kynferðisofbeldi, getnaðarvörnum, kynlífi, þ.m.t. sjálfsfróun, barneignum og        

fleira. 

 

Nafn átaksins er tilkomið vegna vangaveltna okkar um enska orðið „vagina“, sem þýðir leggöng,              

en hið rétt orð yfir píku er „vulva“. Þetta er lýsandi fyrir ríkjandi viðhorf til píkunnar; að hún sé                   

smættuð niður í leggöng sem móttak fyrir getnaðarlim og sem fæðingarveg. Eitt helsta markmið              

okkar er að breyta þessu viðhorfi svo við sem samfélag gerum okkur grein fyrir því að píkan,                 

völvan, er svo miklu meira en bara leggöng. Völva, sem hefur sama hljóm og enska orðið vulva,                 

er svo eitt fallegasta orð íslenskrar tungu að okkar mati, auk þess að vera valdeflandi. 

 

Sett verður á fót Facebook-síða með sama nafni með myndböndum, greinum og viðtölum um              

málefni píkunnar. Þá verður einnig virkjaður Twitter aðgangur. Okkur finnst mikilvægt að            

vitundarvakningin einskorðist ekki við okkar skoðanir og hugmyndir, heldur verði einnig           

vettvangur fyrir umræðu. Þó að við séum einungis þrjár munum við leggja upp úr því að                

umfjöllunin nái yfir sem flest sjónarhorn. Það verður gert með því að hafa Völvu opna fyrir                

umfjöllun sem aðrir eiga frumkvæði að, hvort sem það er í samfélaginu eða á síðunni okkar og                 

með því að endurspegla í myndböndunum okkar breiðan hóp samfélagsins. Mikilvægt er að gæta              

að fjölbreytni hvað varðar viðmælendur. Við munum fá til okkar fólk á breiðu aldursbili, af               

ólíkum kynjum, með ólíkar kynhneigðir, sís og trans, ófatlað og fatlað og fólk fætt á Íslandi sem                 

og utan þess. Þrátt fyrir breiddina munu viðmælendur okkar allir eiga það sameiginlegt að vilja               



breyta viðhorfi fólks til píkunnar og trúa því að með fræðslu og vitundarvakningu vinnist              

baráttan um jafnrétti. Við höfum nú þegar leitað til almennra borgara og þjóðþekktra einstaklinga              

og fengið góðar viðtökur. Meðal þeirra sem taka þátt eru Salka Sól Eyfeld, Óttar Proppé, Ólafur                

Stefánsson, Hrefna Sætran, Ugla Stefanía Kristjönudóttir Jónsdóttir, Árni Grétar         

Jóhannesson/Futuregrapher, Sigríður Ingibjörg Ingadóttir, Ólafur Darri Ólafsson, Hildur        

Lilliendahl og Edda Björgvinsdóttir. 

 

Upptökur hefjast helgina 17. til 19. febrúar. Fimmtudaginn 9. mars kemur fyrsta myndbandið             

inn, sem verður kítla (e. teaser), auk þess sem við munum stefna á að fá umfjöllun í sem flestum                   

fjölmiðlum. Daginn eftir, föstudaginn 10. mars, verður frumsýningarteiti í tengslum við annað            

myndbandið, en í því munu almennir borgarar og þjóðþekktir einstaklingar tala um það sem              

þeim er hugleikið í tengslum við píkuna. Síðan munu þemamyndböndin okkar fara á fullt skrið í                

vikunni á eftir og stefnum við á það að gefa út eitt til tvö myndbönd í mánuði. Greinar og blogg                    

sem koma píkunni verða birtar með reglulegu millibili, sem og að spurningum og athugasemdum              

almennings verður svarað á samfélagsmiðlum í samráði við fagfólk séu spurningarnar þess eðlis. 

 

Væntanlegur ávinningur vitundarvakningarinnar er að samfélagið verði víðsýnna og         

hamingjusamara eftir að hafa kynnst píkunni betur, þar sem hún er nú uppspretta kynferðislegrar              

ánægju helmings þjóðarinnar. Einnig er væntanlegur ávinningur sá að fólk komist nær því að kyn               

aftri sér ekki, hvort sem er fjárhagslega, félagslega eða persónulega. Þá er von okkar að átakið                

verði þáttur í baráttunni gegn kynbundnu ofbeldi, sem er helsta dánarosök kvenna á aldrinum              

16–44 ára í Evrópu og heiminum öllum. 

 

Markhópur okkar er að samfélagið allt en þar sem verkefnið fer fram á samfélagsmiðlum er hægt                

að búast við miklu áhorfi meðal ungs fólks. Borgað verður fyrir dreifingu allra myndbanda á               

Facebook og er sá kostnaður undir liðnum auglýsingar á fjárhagsáætlun hér að neðan.  

 

 

 



Fjárhagsáætlun 

 

Sótt er um styrk til 12 mánaða til að koma verkefninu af stað af þeim þunga sem mikilvægt er til                    

að Völvan nái að festa sig í sessi. Heildarupphæð verkefnisins á fyrsta starfsári er 2.520.000 kr.                

Við leitum því til ykkar eftir styrk að upphæð 500.000 kr.  

 

Kostnaðarþættir Á mánuði Í 12 mánuði 

Leikstjórn (30.000 kr. á dag) 60.000 kr. 720.000 kr. 

Upptaka (tækjakostnaður innifalinn, 50.000 kr. á dag) 100.000 kr. 1.200.000 kr. 

Klipping (15.000 kr. á dag) 30.000 kr. 360.000 kr. 

Auglýsingar 20.000 kr. 240.000 kr. 

Samtals útgjöld 210.000 kr. 2.520.000 kr. 

 

Það er von okkar að þið sjáið ykkur fært um að styrkja Völvuna og leggja þannig ykkar af                  

mörkum til jafnréttisbaráttunnar. 

